Тамчы – шоу
Гафиятова Әнисә Фәнил кызы

Саба муниципаль районы Олы Кибәче урта гомумбелем бирү мәктәбе

Максат: Бөек шагыйребез Г. Тукай турында булган белемнәрне тирәнәйтү, иҗатын өйрәнүгә кызыксынуны арттыру, укучыларның иҗади сәләтләрен, активлыкларын үстерү.

Укытучы:  : Хәерле көн, хөрмәтле укучылар, укытучылар! Бүген биредә Тукай иҗатын яратучы, әдәбият белән кызыксынучы укучылар җыелган.  Кичәдә 5 әр укучыдан торган  2 команда Г. Тукайның тормыш юлы һәм иҗаты буенча үзара белемдә көч сынашачаклар.Ә без аларга бары тик күтәренке кәеф, уңышлар теләп калабыз.
Ә хәзер сәламләү һәм үзләре белән таныштыру өчен сүзне командаларга бирәбез. 
1 нче команда. Безнең исем - “Күбәләк”. Безнең девиз: “Без тырыш, без җитез, барысын да белербез бик тиз” 

2 команда. Безнең исем - “Карлыгач”. Безнең девиз: “Уйларбыз, белербез, биеккә менәрбез”

1 тур. Уен 4 турдан тора. 1 нче турда командаларга 10 сорау бирелә. Кайсы команда беренче төймәгә баса, шул командадан бер укучы җавап бирә. Команда дөрес җавап бирмәгән очракта, каршы команда җавап бирә ала.

1. Г. Тукай туган авыл (Кушлавыч)
2. “Бу авыл минем дөньяга иң элек күзем ачылган урын,”- ди Тукай. Сүз кайсы авыл турында бара? (Кырлай)

3.  Тукайның тулы исеме ничек булган? (Габдуллаҗан)

4. Әнисе аны нинди сүзләр белән сөя торган булган? (Җан Габдуллам, якутым, гәүһәрем)

5. Казандагы яңа әтисе һәм әнисенең исемнәре (Мөхәммәтвәли, Газизә)

6. 1895 нче ел шагыйрь тормышында нинди ел? ( Газизә апасы һәм Госман җизнәсе Җаекка алдыралар)

7. Тукайга беренче шигырь язу серләрен кем өйрәтә? ( Әтисенең дусты Мотыйгулла хәзрәт)
8.Г.Тукай кемнең мәсәлләрен тәрҗемә итә? ( Крыловның )

9. Мотыйгулланың малае кем исемле? (Камил) 

10. Казанда Тукай яшәгән кунакханәләрнең исемнәре ( Амур, Болгар)


Нәтиҗәләр чыгарыла 
II тур. Экранда Тукай әсәрләренә укучылар ясаган рәсемнәр күрсәтеп алына, аннары сораулар бирелә. 

Рәсемнәр:

1. “Шүрәле “ 
2. “Су анасы”
3. “Кәҗә белән сарык”
4. “Кызыклы шәкерт”
5. “Бала белән күбәләк” әсәрләренә карата.
“Күбәләк” командасы, 3 нче рәсемдә нәрсәләр күрдегез?

“Карлыгач” командасы, 5 нче рәсемдәге кызның күлмәге нинди төстә иде?

Видеосорау. Җаваплар кәгазь битенә языла. 

Ә хәзер Тукайның ике шигыреннән өзек яңгырар. Сүз кайсы шигырьләре турында барыр икән? (“Фатыйма белән Сандугач”, “Бәхетле бала”)
2 турга нәтиҗәләр ясала.

3 тур. Бирелгән терәк сүзләр ярдәмендә (Тукай, яз, апрель, кояш һ. б ) шигырь чыгарып карарга кирәк. 

3 турга нәтиҗә ясала.

4 тур. Капитаннар бәйгесе. Бирелгән сорауларга алар “Әйе”, “Юк” сүзләре белән җавап бирәләр.

1 команда капитанына сораулар:

1. Тукай туган ел -1886 (Әйе. )
2. Әнисенең исеме - Бибимәмдүдә. (Әйе.)
3. Игенче гаиләсендә дөньяга килә. (Юк.)
4. Зиннәтулла бабасы Өчиле авылында яши. (Әйе.)
5. “Мотыйгыя” мәдрәсәсе Казан шәһәрендә урнашкан. (Юк.)
6. Фатыйманың дусты – Карлыгач. (Юк.)
7.  Гали кәҗәне чирәм белән кунак итә. (Әйе.)
8. Нәкъ Казан артындагы авыл – Кырлай (Әйе.)
9. Шагыйрь үлгән ел- 1914 (Юк.)
10.Акбай-шәкертнең дусты. (Әйе.)
2 команда капитанына сораулар:

1. Әтисенең исеме – Мөхәммәтвәли. (Юк.)
2. Сәгъди абый – Кырлай авылы кешесе. (Әйе.)
3. Су анасының тарагы алтын. (Әйе.)
4. Капчыкта 12 бүре башы бар. (Әйе.)
5. Тукайны вакытлычы асрамага Шәрифә карчыкка бирәләр. (Әйе.)
6. Үги әбисенең алты күгәрчене эчендә бер чәүкә була. (Әйе.)
7. Тукай гашыйк булган кызның исеме – Саҗидә. (Юк.)
8. “Тукай” романын Ә. Фәйзи язган. (Әйе.)
9. Аңа үлгәндә 37 яшь булган. (Юк.)
10. Тукай Кырлай авылында туган. (Юк.)
Йомгаклау. Жюрига сүз бирелә. Ул 4 нче турга нәтиҗә ясый һәм гомуми балларның санын әйтә. Һәр командага грамота тапшырыла. 

